
Intervensaun iha sesaun plenaria generalidade

OGE 2027

Orsamento Geral do Estado 2027 kontinua iha karakteristika ida mais
markante hodi halo expansaun estraordinaria iha despeza publika.

Bainhira ita hare ba kategorias ida-ida, iha despeza ba Salariu no Vensimentu iha
2022 atinji kuaze US$ 214 milhoes ho numeru forsa de trabalho 32.000 no ohin loron
2027 sa’e ona ba US$ 520 milhoes ho total 79.347 forsa traballu. Ida-ne’e reprezenta
aumentu ida aproximadamente 150% numeru trabalhadores de Estado iha 2027.
Wainhira ita halo rasio populasaun Timor-Leste nian, signifika trabalhador ida sei
atende sidadaun nain 167 lda ne efisiente no efikaz ka lae? Absorve campo de
trabalho ho karater kontratu a termo serto husi nomeiasaun politika, sei la sustentavel
tanba fontes ba salarios e vencimentos depende makaas liu ba Osan husi Fundo
Petrolifero, laos husi setor seluk.

Ba Pais ho rendimentu baixu hanesan Timor-Leste, numeru forsa trabalho nee entre 1-
3%, laos 6,15%. Se ita liga ba Levantamento husi FP koresponde ba RSE US$ 540,
507.778, total ida ne so para selu deit Salarios e vencimentos ba 79.347 forsa de
trabalho. Lei fundo Petrolifero deskreve klaramento levantamento sira tenki asegura
iha retorno finanseiru. Nunee hau nia pergunta mak: Numeru forsa de trabalho ida ne
bazeia ba estudo nesesidade forsa de trabalho ka oinsa, rezultadu estudo iha karik
favor partilha ho ami? Saida mak IX governo sei halo atu kontinua mantein numeru ida



nee wainhira ita nia osan iha FP la aguenta ona atu tahan pezo ida ne iha estado nia
kbas?

Politica orsamental 2027 nebe mai ho lema “Diversificar a Economia, assegurar um
futuro sustentavel” maibe infelizmente setor produtivo sira hanesan agrikultura,
pesca, aquacultura, turismo, koperativa nia Orsamento kada tinan sempre menus
husi 5%, nunee lema ida nee hela ho retorika deit. Osan sira sai hotu ba rai liur kuaze
dekadarua, komprova duni ho dadus husiBanco Centraliha Marsu 2026, nebe hatudu
momos katak ita nia importasaun sae ona aproximadamente 960 milhoes ka kuaze 1
bilhao mak osan semo sai ba rai liur, enkuantu exportasaun sira lori deit osan tama
mai 126,4 milhoes. Prinsipais produtos sira nebe ita importa mai Tl, inklui
kombustiveis minerais ho valor US$ 207,8 milhoes (21,6%), kareta 115 milhoes
(12%), cereais inklui Fos 66,3 milhoes (6,9%), maquinas no ekipamentos mekanikus
63,6 milhoes (6,6%) no ekipamentos eletricos 51,1 milhoes (5,3%). Enkuantu
exportasaun nao-petroliferas hanesan café, caju, kami no besi at, foin reprezenta deit
4,3% kompara ho importasaun nebe reprezenta 52,4%. Nunee, argumentu nebe ami
dehan osan sai hotu ba rai liur, evidensia mak ohin aprezenta ne.

Ne mos hatudu katak, povo nebe responde ba survey nebe dehan sira presiza liu
infraestruturas hanesan pontes, estradas, eletrisidade no fasilidades sira seluk,
seidauk ajuda sira atu halo escoamento ba sira nia produto sira atu bele hadia sira nia
moris, signifika fasilidades nebe diak la automatikamente afeta direta ba sira atu
hetan moris diak. Dados foin dadaun nebe governo fo sai, numeru pobreza iha Timor-
Leste atinge 37%, numeru ema hamlaha fo sai husi Global Hunger Index 2026 atinge
32.5%, okupa primeiro lugar iha nivel rejiaun, ne mos signifika prioridades iha
infraestruturas nebe iha melhoramento iha nasaun ida nee sai enfeita deit atu hatudu
Timor-Leste nabilan, maibe seidauk iha mudansa signifikativa direta ba povo ho total
522.927 pessoas nebe mak sei kontinua moris iha kiak no hamlaha. Ami nia pergunta
ba governo, saida mak itabot sira sei halo atu promove soberania aihan nudar interese
nasionalida, hanesan mos ho Greater Sunrise?

Ohin Sr. PM deklara katak produto local sira folin karun no kuantidade la sufisiente,
hau aseita ho sr PM, maibe problema mak produto local folin karun no la folin,

resposta mak; tanba ita rasik la halo politika hodi diminui produtu importasaun sira
domina iha ita nia merkadu, ida ne mak fo impaktu ba ita nia sasan folin karun maibe
laiha folin. Alem de ita la taka dalan ba produto sira tama, mesmo que produto iha rai-
laran kuantidade barak no responde ona auto-sufisiensia ba nesesidade konsumu
domestika, maibe ita labele halo exportasaun tanba ita rasik seidauk iha laboratoriu
atu halo teste no fo sertifikasaun ba produto local sira, hodi bele exporta...ida ne mak
ita nia problema. Pelo kontrariu produtu sira nebe tama husi rai-liur kompanhia sira
halo tiha patente hodiita labele kopia sira nia produtu, ida ne mak naran dominasaun
merkadu. Saida mak Ministerio Agrikultura sei halo atu prevene ida ne? Ministerio
agrikultura ho ministerio sira nebe konsidera nudar setor produtivu ne, itabot sira
durante ne mos seidauk maksimiza didiak osan oituan nebe PN tau, tanba itabot sira
keenakantiha katak osan la to...0san la to, nunee itabot sira mos nunka mais halo buat
ruma que diferente no halo inovasaun ruma.

Konaba Marcador ema ho Defisiensia ho total US$ 252 milhoes, espesifikamente
defisiensia inclusiva ho total 1.9 milhoes, ida ne la signifika osan ne atu aloka kedas
ba asunto defisiensia. Se alokasaun boot ida nee mak ita tau ba EhD hodi fo impaktu
direta ba sira, maka husi tinan 2026, ita bele haree EhD sira nia asesu publiku, asesu
ba servisu, sira nia direitu sira ita trata ho justu ona ka lae? infrastrutura hira mak
asesivel ba EnD? Edukasaun inkluzivu hira ona mak estabelese hodi sira asesu ho
dignu no konfortavel? LAIHA! Hanesan esperiensia sira ne'ebe hatudu bebeik,
orsamentu ba kompromisu Jeneru no Defisiensia, barak liu mak operasional,
kombustivel no manutensaun.

Konaba Dezenvolvimentu kampu Greater Sunrise, ohin Senhor PM informa dehan Ro
ahi ida atu mai iha Porto Tibar. Hau nia pergunta mak Ro ahi ida ne mak atu halo
peskiza ba rota kadoras ka atu halo instalasaun no konstrusaun? Tanba saida mak
Bayu Undan dehan maran ona no tama ba dezmantelamentu maibe ita presiza tan
halo peskiza atu dada kadoras husi Bayu Undan mai Natarbora? Sera que plano ne
prioridade duni iha tinan 2 ka 3 nia laran? Uluk prosesu sira ho Joint Venture nian ita
foin to iha etapa PRE-FEED, agora Ro ahi ida ne mai, ELEVA tan ita tama ba etapa foun
ruma ka oinsa? Hau la halo pergunta politika maibe hau husu pergunta teknika, tanba



deputado sira iha ne mos halo deklarasaun politika mas dezafius teknikas ne
deputados sira barak mak seidauk komprende.

Favor esplika mai ami, keta fator impedimentu balu mak halo parseiru sira iha setor
industria mina iha kampu Greater Sunrise influensia malu hodi faan hotu sira nia
partisipasaun? Se karik industria mina ne ‘promising’, pergunta baziku mak ne;
tanbasa mak Kompanbhia sira iha industria mina sira, ses-an hotu no faan hotu sira nia
partisipasaun? Maske ita mak nain 100% ba Asoens maibe keta haluha katak Australia
mos sai NAIN ba Recurso husi kampu Greater Sunrise tuir Jurisdisaun JPDA?

Atu konklui, hakarak relembra katak bainrua dia 12 de Novembro 2027 ita komemora
35 anos manifestasaun Sta. Cruz nebe kulmina ho massacre Sta. Cruz, ida ne
markante tebes ba historia luta libertasaun nasional nian, maibe triste tebes to ohin
loron monumento 12 de Novembro seidauk konklui. Iha dia 28 de Outubro husi
inisiativa Comite 12 nian ho familia, ho apoio husi governo, halot hikas fali saudozo
Sebastiao nia restos mortais iha semiterio Sta. Cruz oin, maibe depois de evento
serimonial ida ne saida? Apoio ba Saudozo Sebastiao nia inan-aman nebe sei moris
mak estado ida ne presiza tau-matan, tanba sira presiza uma nebe digno, asesu ba
tratamento saude, kadeira roda ba saudozo nia aman no apoio finaseiru balu atu bele
sobrevive. Tanba laiha dia 28 de Outubro maka sei laiha 12 de Novembro, no Saudozo
Sebastiao nia inan-aman moris mizeria tebes.

Alem de ne, hau hakarak hatoo mos ba governo atu favor tau matan ba inan-feton
vitima no sobrevivente sira husi violensia sexual no violasaun grave ba direitos
humanos, estado presiza valoriza no rekonhese sira, kria kondisaun atu sira nia oan
sira bele hetan asesu ba dokumentos estadu nian, asesu ba bolsa de estudo, fo
fasilidade atu hetan asesu ba kreditu, atu bele hatur sira nudar parte integrante iha
dezenvolvimentu ida nebe iha igualdade no inkluzaun. Rekonsiliasaun la signifika fo
liu oportunidade bot ba ema sira nebe iha diferensa politika ho ita iha passado, maibe
atu konsistente nafatin hodi tau-matan ba ema sira nebe vulneravel liu sakrifika sira



nia vida hodi liberta rai ida ne, rai libertadu ona, ohin loron loke dalan ba ema hotu tur
hanesan ho luta-nain sira.

Obrigada barak.



